
3. ინფორმაცია ორგანიზაციის შესახებ
· ორგანიზაციის სახელწოდება (რეგისტრაციის მოწმობის მიხედვით):
· წამების მსხვერპლთა ფსიქოსოციალური და სამედიცინო რეაბილიტაციის საქართველოს ცენტრი 
· The Georgian Centre for Psychosocial and Medical Rehabilitation of Torture Victims (GCRT)
· მისამართი საფოსტო ინდექსით, ტელეფონის ნომერი, ფაქსი, და ელ.ფოსტა: ქ. თბილისი 0179, ვ. ანჯაფარიძის N9; (+995 32) 2220680; info@gcrt.ge 
· იურიდიული სტატუსი: არასამეწარმეო (არაკომერციული) იურიდიული პირი
· დამფუძნებლების სია: ნინო მახაშვილი, ფსიქიატრი; ერეკლე ნათაძე, ფსიქოლოგი; დარეჯან ჯავახიშვილი, ფსიქოლოგი; გოჩა გოშაძე, ფსიქოლოგი; ზურაბ ბებერაშვილი, ფსიქიატრი.
· საბანკო რეკვიზიტები: მიმღების ბანკი ს.ს “თიბისი ბანკი”; ბანკის კოდი: TBCBGE22; მიმღების ანგარიში GE17TB0664636080100047;
· ორგანიზაციის დაარსების თარიღი: 2000 წლის, 22 სექტემბერი;
· პროექტის დირექტორის სახელი, გვარი თანამდებობა ორგანიზაციაში, მისამართი, ტელეფონის ნომერი და ელ.ფოსტის მისამართი: ლელა ცისკარიშვილი, აღმასრულებელი დირექტორი, (+995 032) 2220680; info@gcrt.ge 


4.    ორგანიზაციის ისტორია და ძირითადი საქმიანობის აღწერა. 
წამების მსხვერპლთა ფსიქოსოციალური და სამედიცინო რეაბილიტაციის საქართველოს ცენტრი (GCRT) 2000 წელს დაარსდა თბილისში,  წამების მსხვერპლთა რეაბილიტაციის საერთაშორისო ცენტრის (IRCT) მხარდაჭერით. ორგანიზაციის მიზანია ძალადობის და არაჰუმანური მოპყრობის მსხვერპლ, ტრავმირებულ ადამიანებზე ზრუნვა და მათთვის სათანადო სერვისების შეთავაზება. დახმარება მოიცავს -  სამედიცინო დიაგნოსტიკას, ფსიქოსოციალურ კონსულტირებას, საჭიროების შემთხვევაში კი მკურნალობისა და რეაბილიტაციის კურსებს. 2003 წლიდან წამების მსხვერპლთა ფსიქოსოციალურ და სამედიცინო რეაბილიტაციის ცენტრს რამდენიმე რეგიონული ოფისი შეურთდა გორში, ბათუმსა და ქუთაისში. 
2010 წლიდან ორგანიზაციამ დაიწყო სერვისების გაფართოება ოჯახში ძალადობის და სექსუალური ძალადობის მიმართულებით, მათ შორის მსხვერპლი ქალების, ბავშვებისა და მოზარდებისათვის დახმარების გაწევის მიზნით.

ამ ეტაპზე წამების მსხვერპლთა ფსიქოსოციალური და სამედიცინო რეაბილიტაციის საქართველოს ცენტრი (GCRT) პარტნიორ ორგანიზაციებთან ერთად კავშირი „საფარი“, „ქალთა ინიციატივების მხარდამჭერი ჯგუფი“, „მარნეულის დემოკრატ ქალთა საზოგადოება“ და „ქალთა ფონდი საქართველოში“ ახორციელებს პროექტს „გენდერული ნიშნით და ოჯახში ძალადობის აღმოფხვრის ხელშეწყობა“. პროექტი დაფინანსებულია ევროკავშირის მიერ. პროექტი ხორციელდება თბილისში და იმერეთის რეგიონში. სამიზნე ჯგუფს წარმოადგენს გენდერული ნიშნით და ოჯახში ძალადობის  მსხვერპლი ქალები, მათ შორის:   ლბტ  თემის წარმომადგენლები; ეთნიკური უმცირესობები; სექსმუშაკები;  პრობაციონერები; სოფლად მცხოვრები ქალები. პროექტის ძირითადი მიმართულებებია: ძალადობის მსხვერპლი ქალების  ფსიქოსოციალური დახმარება  და მათი მაქსიმალური ინფორმირება ქალთა უფლებების შესახებ.  
ორგანიზაციას მრავალწლიანი თანამშრომლობა აკავშირებს და ამ ეტაპზე აქვს რამოდენიმე მიმდინარე პროექტი გაეროს მოხალისეთა წამების მსხვერპლთა დახმარების ფონდისა (UNVFVT) და ევროკავშირის  ფინანსური მხარდაჭერით. ამას გარდა, ათი წელია ორგანიზაციას ფინანსურ დახმარებას უწევს გაერთიანებული სამეფოს საქველმოქმედო ფონდი Sigrid Rausing Trust. 



0. პროექტის დასაბუთება

ბოლო წლებში, ქალთა მიმართ და ოჯახში ძალადობის მიმართულებით, სახელმწიფომ პოლიტიკის შემუშავებისა და სამართალდამცავი პირების მიერ შემთხვევებზე რეაგირების კუთხით, მნიშვნელოვანი პროგრესი განიცადა. მიუხედავად ამისა, კვლავ პრობლემურია საქართველოს კანონმდებლობის საერთაშორისო სტანდარტებთან შესაბამისობა ქალთა მიმართ ძალადობის შემთხვევებზე მსხვერპლების მეორეული ვიქტიმიზაციისა და განმეორებითი ძალადობისგან ეფექტიანი დაცვა.
მიუხედავად იმისა, რომ საქართველო სტამბოლის კონვენციის ხელმომწერი გახდა 2017 წელს, კონვენციის ზოგიერთი ძირითადი დებულება არ არის ინტეგრირებული საქართველოს კანონმდებლობაში. შესაბამისად, საქართველოს კანონმდებლობა კვლავ არ აკმაყოფილებს სტამბოლის კონვენციით გათვალისწინებულ მოთხოვნებს და არ ითვალისწინებს მსხვერპლის თავისუფალი და ნებაყოფლობითი თანხმობის არარსებობას, როგორც სექსუალური ძალადობის დანაშაულების დეფინიციის შემადგენელ ნაწილს. საქართველოს კანონმდებლობა ასევე არ ითვალისწინებს დაზარალებულის დაკითხვის დისტანცურად ჩატარების, ან ბრალდებულის სხდომის დარბაზიდან დროებით გაყვანის შესაძლებლობას.
კვლავ პრობლემურია სამართალდამცავი უწყებების მიერ ქალის მიმართ და ოჯახში ძალადობის შემთხვევების სისტემატურობის გამოვლენა და მისი ერთიან დანაშაულად აღქმა. მსგავს შემთხვევებზე სამართალდამცავი პირების რეაგირება ფრაგმენტულია და შესაძლო მსხვერპლს განმეორებითი ძალადობისგან ვერ იცავს. 
აღსანიშნავია, რომ ძალადობის მსხვერპლი ქალების  მართლმსაჯულების სისტემაზე წვდომის მიმართულებით არაერთი მნიშვნელოვანი ბარიერი არსებობს. სამართალდამცავ ორგანოებს - პოლიციას და პროკურატურას - არ აქვთ ძალადობის  შემთხვევების განხილვის ხანგრძლივი გამოცდილება და პრაქტიკა, შესაბამისად მსხვერპლთათვის მართლმსაჯულებაზე ხელმისაწვდომობა მთავარ გამოწვევად რჩება. მათ შორისაა როგორც ფიზიკურ გარემოზე წვდომა, ისე სამართალდამცავი პირების სტერეოტიპული დამოკიდებულება ქალთა მიმართ ჩადენილი შესაძლო ძალადობის ფაქტებზე,  რაც, თავის მხრივ, სამართალდამცავი პირების ცოდნის ნაკლებობით აიხსნება. 
UNFPA-ს და გაეროს ქალთა ორგანიზაციის მიერ (2021 წლის 14 აპრილს) ჩატარებულმა კვლევამ აჩვენა, რომ ქალების 48% და კაცების 64% თვლის, რომ „კარგმა“ ცოლმა არასოდეს უნდა დააყენოს კითხვის ნიშნის ქვეშ ქმრის გადაწყვეტილებები ან მოსაზრებები, მაშინაც კი, თუ ის არ ეთანხმება მათ. ქალების 48% და კაცების 58% თვლის, რომ კონფლიქტი ქმარ-ცოლს შორის, თუნდაც ის მოიცავდეს ფიზიკურ ძალადობას, უნდა დარჩეს პირად სივრცეში. ყოველივე ეს მიუთითებს  გენდერულ სტერეოტიპებზე, რომლებიც ჯერ კიდევ ჭარბობს საქართველოში. 
რესპონდენტთა აბსოლუტური უმრავლესობა მიუთითებს, რომ პოლიციასთან ურთიერთობა გამოძიების ეტაპზე ძალზე ტრავმატულია. კვლევაში „მართლმსაჯულების ადმინისტრაცია ქალთა მიმართ სექსუალური ძალადობის დანაშაულის შესახებ საქართველოში“ ასახავს, რომ სექსუალური ძალადობის შესახებ ანგარიშგების მაჩვენებლები დაბალია და მართლმსაჯულება მხოლოდ მცირერიცხოვან შემთხვევებში ხორციელდება. ასევე „საფარის“ მიერ ჩატარებული სხვა კვლევა (UNDP-ის დაკვეთით) მიუთითებს, რომ დაზარალებულთა მხოლოდ 44%-მა გამოიყენა სასწრაფო დახმარების ნომერი 112 საპატრულო პოლიციის გამოსაძახებლად. მათგან, ვინც 112-ში დარეკა, 71% უკმაყოფილოა მიღებული სერვისით და აქედან მხოლოდ 10% მივიდა პოლიციის განყოფილებამდე. 
გარდა ზემოთ ჩამოთვლილი ბარიერებისა, რომლებსაც ქალები აწყდებიან მართლმსაჯულებაზე ხელმისწვდომობის კუთხით, ქვეყანაში ქალები ასევე განიცდიან ფსიქოსოციალური და სამედიცინო/ფსიქიკური  სერვისების  ნაკლებობას. 
ზემოაღნიშნული კვლევებით გამოიკვეთა, რომ ძალადობის მსხვერპლი ქალების საჭიროებების დაკმაყოფილების ერთერთი მნიშვნელოვანი გზა ფსიქოსოციალური და სამედიცინო/ფსიქიკური  სერვისების   მიწოდებაა, განსაკუთრებით დიდია ამ მხრივ  პრობლემა საქართველოს რეგიონებში.
პროექტის შედეგად სარგებელს მიიღებს ქუთაისის მუნიციპალიტეტში მცხოვრები ძალადობის მსხვერპლი ქალები. კერძოდ, ქალებისთვის  ხელმისაწვდომი იქნება მიზანმიმართული ფსიქიკური ჯანმრთელობის  სერვისი (ფსიქიატრის კონსულტაცია და ფსიქიატრის მიერ დანიშნული მედიკამენტებით უზრუნველყოფა, ფსიქოლოგის და სოციალური მუშაკის კონსულტაცია).


0. ორგანიზაციის მიმდინარე პროექტი (GCRT-ის თანამონაწილეობა)

პროექტი “ოჯახში და გენდერული ძალადობის წინააღმდეგ ბრძოლის ხელშეწყობა” ხორციელდება ევროკავშირის მხარდაჭერით, არასამთავრობო ორგანიზაციის „წამების მსხვერპლთა ფსიქოსოციალური და სამედიცინო რეაბილიტაციის ცენტრი GCRT“ -ის და ადგილობრივი სამოქალაქო ორგანიზაციების  „საფარი“, „ქალთა ინიციატივების მხარდამჭერი ჯგუფი“, „ქალთა ფონდი საქართველო,  მარნეულის დემოკრატ  ქალთა საზოგადოება“ და “არტარეა”  პარტნიორობით. პროექტის ფარგლებში სამიზნე ჯგუფს წარმოადგენს გენდერული ნიშნით და ოჯახში ძალადობის ყველა მსხვერპლი ქალი და გოგო, მათ შორის:   
•	ლბტ  თემის წარმომადგენლები; 
•	ეთნიკური უმცირესობები; 
•	სექსმუშაკები;  
•	პრობაციონერები; 
•	სოფლად მცხოვრები ქალები და გოგონები; 
პროექტი მიმართულია ქალთა მიმართ ძალადობის აღმოფხვრისკენ და  გულისხმობს  პროექტში გაერთიანებული ექვსი ორგანიზაციის ჩართულობას  მიკრო, მეზო და მაკრო დონეზე.  მაკრო დონეზე, აქტივობები მიმართულია  საქართველოს კანონმდებლობის დახვეწასა და  მართლმსაჯულებაზე ხელმისაწვდომობის  გაუმჯობესებისკენ. მეზო დონე მიმართულია ოჯახში ძალადობისა და გენდერული ძალადობის პრევენციაზე; მიკრო დონე უზღუნველყობს  სექსუალური ძალადობის მსხვერპლებისათვის სერვისის მიწოდებას და მათ გაძლიერებას თბილისში,  იმერეთსა, ქვემო და შიდა ქართლში.  პროექტი ითვალისწინებს საგრანტო კორკურსის ფარგლებში ოჯახში  და გენდერული ძალადობის საკითხებზე მომუშავე  რეგიონალური სამოქალაქო სექტორის გაძლიერებას.
GCRT-ქუთაისის გუნდი დაკომპლექტებულია შემდეგი სპეციალისტებით: ფსიქოლოგი/ფსიქოთერაპევტი, სოციალური მუშაკი/შემთხვევის მენეჯერი. სარეაბილიტაციო გუნდი განსაზღვრავს ძალადობის მსხვერპლ ქალებთან მუშაობის სტრატეგიას, რომელიც ეფუძნება პირველადი შეფასების შედეგებს (გადმომისამართებაზე პასუხისმგებელი სოციალური მუშაკის/ფსიქოლოგის დასკვნა, ცენტრის სოციალური მუშაკის ინტერვიუ, ფსიქოდიაგნოსტიკა). 
გარდა ფსიქოსოციალური სერვისისა მნიშვნელოვან საჭიროებას წარმოადგენს ძალადობის მსხვერპლი ქალისთვის სამედიცინო სერვისის მიწოდება, კერძოდ ფსიქიატრის კონსულტაციის  სერვისი და  მედიკამნტებით უზრუნველყოფა. ყოველივე ეს  დაკავშირებულია გარკვეულ ფინანსურ ხარჯებთან რაც არ არის მიმდინარე პროექტში გათვალისწინებული.



0. პროექტით გათვალისწინებული აქტივობები და მოსალოდნელი შედეგები

წინამდებარე პროექტის ფარგლებში GCRT ქუთაისი, ქუთაისის მუნიციპალიტეტის მერიასთან პარტნიორობით განახორციელებს:
· პროექტის განმავლობაში GCRT-ის სარეაბილიტაციო გუნდის მიერ, ქუთაისის მუნიციპალიტეტის  თანამშრომლობით განხორციელდება   ქუთაისის მუნიციპალიტეტში მცხოვრები  გენდერული ნიშნით და ოჯახში ძალადობის მსხვერპლი ქალებისთვის მიზნობრივი სამედიცინო სერვისის/ფსიქიკური ჯანმრთელობის სერვისის მიწოდება, კერძოდ ფსიქიატრის კონსულტაცია და საჭიროების შემთხვევაში  ფსიქიატრის მიერ დანიშნული მედიკამენტებით უზრუნველყოფა). სერვისით სარგებლობას შეძლებს ჯამში 20 ბენეფიციარი.
ბენეფიციარების გაწეული მომსახურების   აღრიცხვა ხდება ცენტრის მიერ შემუშავებული სპეციალური ფორმით, კერძოდ „ანგარიში ბენეფიციარისთვის გაწეული სამუშაოს შესახებ“ რომელსაც წარმოადგენს სპეციალისტი.  ამავ დროულად, სპეციალისტის მიერ ბენეფიციარზე ინფორმაციის შეყვანა ხდება ცენტრის ბაზაში და ეს ინფორმაცია არის კონფიდენციაულრი რომელიც არ გაიცემა მესამე პირზე ბენეფიციარის თანხმობის გარეშე. აგრეთვე, ცენტრი აწარმოებს მედიკამენტების გაცემის ჟურნალს სადაც ბენეფიციარი საკუთარი ხელმოწერით ადასტურებს მედიკამენტების მიღებას. 

0. პროექტის განხორციელების გრაფიკი
წარმოგიდგენთ პროექტის აქტივობების განხორცილების გრაფიკს თვეების მიხედვით.
	აქტივობა
	თვეები

	 
	 
	მარტ.23
	აპრ.23
	მაი.23
	ივნ.23
	ივლ.23
	აგვ.23
	სექ.23
	ოქტ.23
	ნოე.23
	დეკ.23

	1
	სამუშაო შეხვედრები ქუთაისის მუნიციპალიტეტის მერიის თანამშრომლებთან, შეხვედრის თემატიკის განსაზღვრა, სამოქმედო გეგმის შემუშავება
	x
	 
	 
	 
	 
	 
	 
	 
	 
	 

	2
	გენდერული ნიშნით და ოჯახში ძალადობის მსხვერპლი ქალებისთვის სამედიცინო სერვისის მიწოდება (ფსიქიატრის კონსულტაცია 20 ბენეფიციარისთვის)
	x

	x

	x

	3
	გენდერული ნიშნით და ოჯახში ძალადობის მსხვერპლი ქალების მედიკამნტებით უზრუნველყოფა (20 ბენეფიციარისთვის)
	x
	x

	x

	x
	x

	ანგარიშის მომზადება

0. პროექტის განხორციელების შესახებ ინფორმაციის მოწოდება:
პროექტის დასრულების შემდეგ მომზადდება ნარატიული და ფინანსური ანგარიში.

0. პროექტის ხანგრძლივობა: 10 თვე

0. ბიუჯეტი:

ქუთაისის მუნიციპალიტეტიდან მოთხოვნილი თანხის ოდენობა: 10.000 ლარი. 

დანართის სახით წარმოგიდგენთ ხარჯთაღრიცხვას.

პროექტის წარდგენის თარიღი: 13.02.2023

პროექტის ხელმძღვანელი: მარიამ ანთაძე
ხელმოწერა:  

ორგანიზაციის აღმასრულებელი დირექტორი: ლელა ცისკარიშვილი 
ხელმოწერა:

ორგანიზაციის ბეჭედი:  

